
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

১৫৮

সুনির্মল বসুর




যায় রত সদা মেয়েদের আর মায়েদের অপমানে,

আমরা কিশোের সাবধান করি সেই সব শয়তানে,
তারা নর-সারমেয়,

নরকের কীট তাহারা, পথের কুকুরের চেয়ে হেয়।


দেশের শত্রু, দশের শত্রু, মোদের শত্রু এরা,

দেহের দুষ্ট-ক্ষতের মতই এ সব পাষণ্ডেরা।
স্বাধীন ভারতে আজি—

ঘুচাব আমরা যত মেকি, ফাঁকি, যতেক ধাপ্পাবাজি।






তোমরা চেনো কি তারে?








তোমরা চেনো কি তারে—

তোমাদের মাঝে গোপনে যে জন ডেকে যায় বারে বারে?
হয় না বাহিরে প্রকাশ যাহার,
চোখ-ঝলসানো নাহিকো বাহার,

দেখানো ঠমক, জমক-জাঁকের কোনো ধার নাহি ধারে,—
তোমরা চেনো কি তারে?


খুঁজে দেখো ভাই, তোমাদের মাঝে বাস করে সেই প্রিয়,

পরম-বন্ধু তোমাদের সে যে, সব-চেয়ে আত্মীয়।
কান পেতে যদি শোনো বাণী তার,
শুনিবে সে বাণী কোরান-গীতার,

সব ধর্মের মর্মের বাণী তারই মুখে ঝঙ্কারে,—
তোমরা চেনো কি তারে?

